ՏԵՂԵԿԱՆՔ-ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏԻ ՄԱՐԶԻ ԱՐՏԱՇԱՏ ՀԱՄԱՅՆՔԻ 2024 ԹՎԱԿԱՆԻ ԲՅՈՒՋԵՆ ՀԱՍՏԱՏԵԼՈՒ ՄԱՍԻՆ ՆԱԽԱԳԾԻ ԸՆԴՈՒՆՄԱՆ
Համաձայն  «Տեղական ինքնակառավարման մասին» օրենքի 38-րդ հոդվածի    1-ին մասի 1-ին կետի համայնքի ղեկավարը կազմում և համայնքի ավագանու հաստատմանն է ներկայացնում համայնքի բյուջեի նախագիծը, իսկ նույն օրենքի  18-րդ հոդվածի 1-ին մասի 5-րդ կետի համայնքի ավագանին հաստատում է համայնքի բյուջեն: 


Ղեկավարվելով վերոնշյալ իրավանորմերով Արտաշաատ համայնքի ղեկավարը ավագանու հաստատմանն է ներկայացնում «Հայաստանի Հանրապետության Արարատի մարզի Արտաշատ համայնքի 2024 թվականի բյուջեն հաստատելու մասին» նախագիծը:


Արտաշատ համայնքի 2024թվականի բյուջեն հաստատելու մասին Արտաշատ համայնքի ավագանու որոշման նախագիծը մշակվել է «Տեղական ինքնակառավարման մասին» օրենքի,«Հայաստանի Հանրապետության բյուջետային համակարգի մասին» օրենքի պահանջներին համապատասխան:


Բյուջեի նախագիծը կազմվել է հիմնվելով խնայողականության, արդյունավետության, հաշվեկշռվածության, թափանցիկության, հավաստիության սկզբունքների վրա:


Բյուջեն, լինելով համայնքի եկամուտների ձևավորման ու ծախսերի կատարման տարեկան ֆինանսական ծրագիր, ուղղվում է Տեղական ինքնակառավարման մարմիններին օրենքով վերապահված լիազորությունների շրջանակներում համայնքային ծրագրերի իրականացմանը: Այն ակնկալվող եկամուտների և առաջարկվող ծրագրերի ու միջոցառումների համապարփակ թվարկումն է ֆինանսական տարվա համար՝ Տեղական ինքնակառավարման մարմինների գործունեության յուրաքանչյուր բնագավառում: Համայնքի բյուջեի կառուցվածքը Տեղական ինքնակառավարման մարմինների կողմից իրականացվող լիազորությունների և դրանց համապատասխանության ապահովման անհրաժեշտությունից ելնելով բաժանվում է վարչական և ֆոնդային մասերի: Եկամտային և ծախսային հատվածներում կանխատեսումներն ու ծրագրավորում- ներն իրականցվում են յուրաքանչյուր մասի համար առանձին:


«Հայաստանի Հանրապետության Արարատի մարզի Արտաշատ համայնքի 2024 թվականի բյուջեն հաստատելու մասին» համայնքի ավագանու որոշման նախագիծն ընդունելու արդյունքում ակնկալվում է եկամուտների և ծախսերի արդյունավետ կառավարում /ֆինանսական ճիշտ կառավարում/, ոլորտային տարբեր ծրագրերի իրականացման պլանավորված մոտեցում և արդյունքների ձեռքբերում՝ միաժամանակ կիրառելով նոր որակի և մակարդակի կառավարում: 

Արտաշատ համայնքի 2024 թվականի բյուջեն կանխատեսվում է՝ 

· Եկամուտների գծով՝ 11 335 986 568 հազար դրամ
· Ծախսերի գծով՝   11 335 986 568 հազար դրամ
1. Եկամուտների կանխատեսում.

1.1 Վարչական մաս
· Սեփական եկամուտներ՝  2 066 531. 8 հազար դրամ
· Պետական բյուջեից ֆինանսական համահարթեցման սկզբունքով տրամադրվող դոտացիա՝  4 633 254. 5 հազար դրամ
· Այլ ընթացիկ դրամաշնորհներ՝ 5882.9 հազար դրամ
· Պետության կողմից տեղական ինքնակառավարման մարմիններին պատվիրակված լիազորությունների իրականացման ծախսերի ֆինանսավորման համար պետական բյուջեից ստացվող միջոցներ՝ 5997.0 հազար դրամ
1.2 Ֆոնդային մաս

· Վարչական բյուջեի տարեսկզբի ազատ մնացորդ՝                  հազար դրամ

· Ֆոնդային բյուջեի տարեսկզբի ազատ մնացորդ՝                  հազար դրամ

· Հողի օտարումից մուտքեր՝  2 300 000.0 հազար դրամ

· Այլ գույքի օտարումից մուտքեր՝  1200 000.0 հազար դրամ

· Պետական բյուջեից կապիտալ ծախսերի ֆինանսավորման նպատակային հատկացումներ / սուբվենցիաներ/՝ 1 124 320 368.0 հազար դրամ

· Վարչական բյուջեի պահուստային ֆոնդից հատկացում ֆոնդային բյուջե 1 300 000.0 հազար դրամ

2. Ծախսերի կանխատեսում՝  11 335 986 568  հազար դրամ

2.1 Ընդհանուր բնույթի հանրային ծառայություններ՝ 2 033 487.625հազար դրամ,
         որից՝ 

· Վարչական բյուջե՝ 1 698 487.625 հազար դրամ

· Ֆոնդային բյուջե՝  335 000.0 հազար դրամ
2.2 Տնտեսական հարաբերություններ՝ 3 053 620.368 հազար դրամ, որից՝
· Վարչական բյուջե՝ 207 300.0 հազար դրամ
· Ֆոնդային բյուջե՝ 2 846 320.368 հազար դրամ
    2.3 Շրջակա միջավայրի պաշտպանություն՝ 742 005.0 հազար դրամ,որից՝
· Վարչական բյուջե՝  579 005.0 հազար դրամ
· Ֆոնդային բյուջե՝  163 000.0 հազար դրամ
    2.4 Բնակարանային շինարարություն և կոմունալ ծառայություն՝ 643 580.0 հազար      
         դրամ,որից՝
· Վարչական բյուջե՝  413 580.0 հազար դրամ
· Ֆոնդային բյուջե՝  230 000.0 հազար դրամ
    2.5 Հանգիստ, մշակույթ և կրոն՝ 1 354 201.0 հազար դրամ,որից՝
· Վարչական բյուջե՝  354 201.0 հազար դրամ
· Ֆոնդային բյուջե՝  1000 000.0 հազար դրամ
    2.6 Կրթություն /32 նախադպրոցական, 15 արտադպրոցական/՝ 3 385 679.335  
          հազար դրամ,որից՝
· Վարչական բյուջե՝  2 015 679.335 հազար դրամ
· Ֆոնդային բյուջե՝  1 370 000.0 հազար դրամ
    2.7 Սոցիալական պաշտպանություն՝ 96000.0 հազար դրամ,որից՝
· Վարչական բյուջե՝  96000.0 հազար դրամ
    2.8 Պահուստային ֆոնդ՝  1 342 333.24  հազար դրամ
     Քանի որ, համայնքի բյուջեն Տեղական ինքնակառավարման մարմնին՝ Սահմանադրությամբ և օրենքներով վերապահված լիազորությունների իրականացման համար անհրաժեշտ դրամական միջոցների ձևավորման և ծախսման որոշակի ժամանակահատվածի ֆինանսական ծրագիր է, որով սահմանվում են եկամուտների և ծախսերի կատարման նորմատիվները, հետևաբար բյուջեն հաստատելու վերաբերյալ ավագանու որոշման նախագիծը կրում է նորմատիվ բնույթ՝ պարունակելով վարքագծի պարտադիր կանոններ համայնքապետարանի աշխատակազմի, ենթակա կազմակերպությունների, համայնքի տարածքում գործունեություն ծավալող իրավաբանական անձանց և տնտեսվարող սուբյեկտների, համայնքի բնակիչների համար և ուղղված է  կարգավորելու Տեղական ինքնակառավարման մարմինների վարած քաղաքականությունը ֆինանսական պլանավորում՝ եկամուտներ ակնկալող և ծախսեր պահանջող բոլոր ոլորտներում:

          ՀԱՄԱՅՆՔԻ ՂԵԿԱՎԱՐ՝                                Կ. ՄԿՐՏՉՅԱՆ

